
АНЫҚТАУДА СЕРІКТЕС ЭЛЕМЕНТТЕРДІҢ ӘСЕРІН ЗЕРТТЕУ 

Қоршаған ортаның жекелеген экотоптарын алатын болсақ, солардың 

ішінде ауыр металдардың ең көп түсетіні су және топырақ болып табылады. 
Оған себепші болатын ең алдымен атмосфера. Атмосфераға ауыр металдар 
көбіне жер бетінен көтерілетін шаң тозаңның құрамында енеді. Сондықтан 
атмосферадан қар мен жаңбыр жер бетіне түскенде олардың құрамында 
көбінесе қорғасын, кадмий, мышьяк т.б. элементтер болатыны содан. 
Атмосфераны негізгі ластайтындардың қатарында электр стансалар, метал 
қорытатын зауыттар, мұнай өнеркәсібі, құрылыс металдарын шығаратын 
кәсіпорындар мен автокөлік [1]. 

Іштен жанатын қозғағыштар жұмыс істегенде азоттың, қорғасынның 
тотықтары, көмірсутектер т.б. заттар бөлініп шығып, топырақ бетіне түседі. 
Улы заттар топыраққа жинала келе оның химиялық құрамының өзгеруіне 
себеп болады, содан тірі ағзалар мен ортаның бірлігі бұзылады. Осылардың 
ішінде өндірісте және автокөлікте көп қолданылатыны, соған орай айналаға 
көбірек таралатыны қорғасын. Адамның шаруашылық қызметі қорғасынды 
айнала ортаға шашыратып, тарататын көзі [2]. 

Ауыр металдың топырақтан өсімдікке сіңірілу жылдамдығы 
топырақтың pH-на, тығыздығына, тотығу-тотықсыздану реакцияларына, 
ондағы органикалық заттардың мөлшеріне, басқа металл иондарының 
концентрациясына да тәуелді. Ауыр металл тұздарының ерігіштігін 
арттырудың бірден-бір жолы pH-ты төмендету, яғни топырақтың 
қышқылдануы қорғасынды тамыр маңына шоғырландырады [3]. 

Хелаттағыш қосылыстар Pb-мен байланысып, оны ерігіш хелатты 
кешен түрінде сақтап, өсімдік бойымен таралуын қамтамасыз етеді. Мысалы 
осындай хелаттағыш реагенттердің ішінде қорғасынмен хелат түзуге бейім 
ең маңызды реагент ретінде трибутилфосфат саналады. Сондықтан 
трибутилфосфатты пайдаланып қорғасынды ластанған топырақтан, судан 
және тау жыныстарынан қолайлы pH мәндеріне сәйкес бөліп алуға болады 
[4]. Біз аталған жұмыста қорғасын(II)-ні экстракциялық әдіспен оның 
парафиндегі трибутилфосфат балқымасымен бөліп алу кезінде әсер ететін 
температура мен фазалар түйісу уақытының әсерін зерттедік. 

ТӘЖІРИБЕЛІК БӨЛІМІ 
Мыс(II), темір(III) әсері. Атомды-абсорбциялық спектрометр КВАНТ-

Z.ЭTA-да элементтер мөлшерін анықтау үлгіні графитті пеште 
электротермиялық атомдандыру арқылы анықталатын элементтің атомдық 



буының абсорбциялығын (оптикалық тығыздығы) өлшеуге негізделген. 
Фондық (атомдық емес) резонансты жұтылуды түзету үшін параллель 
ауыспалы магниттік өрісті аналитикалық ұяшыққа қондыратын Зееманның 
кері эффектісі қолданылады. 
          Қорғасын(II) катионының концентрациясын өзгерту үшін ауыз, табиғи 
және ағын сулардағы металдар мөлшерін атомды-абсорбциялық анықтау 
мақсатында қолданылатын әдістемелік нұсқа пайдаланылды. Атомды-
абсорбциялық спектрометр КВАНТ-Z.ЭTA-ның программалық 
бағдарламасына көптеген элементтердің, оның ішінде қорғасынның 
мөлшерін анықтайтын градуирленген графиктер салынып енгізілді . 
          Үлгінің графитті пештегі электротермиялық атомизатордың өзгеру 
шарттары 1 кестеде көрсетілген. 
          Қорғасын(II) катионын атомды-абсорбциялық анықтауда атомдану 
шарты мен қыздыру бағдарламасы зерттелетін ерітіндіде кедергі келтіретін 
серіктес элементтердің қатысынсыз алынды. 

Кесте 1 
Атомды-абсорбциялық спектрометр КВАНТ-Z.ЭTA-да аналитикалық 

шарттардың өзгеруі 
 

Элемент 
Толқын 

ұзындығы, 
нм 

Монохроматор 
саңылауының 

ені нм 
ЛПК режимі 

ЛПК 
тоғы, 
мА 

ФЭУ 
кернеуі, 

В 
Cu 324,8 0,5  импульсті 10 335 
Fe 372,0 0,5  импульсті 25 315 
 
Қорғасын(II) катионын анықтауда кедергі келтіретін Fe(III), Cu(II) 

катиондары жайлы нақты мәліметтер жоқ. Сондықтан графитті пеште 
қорғасынды электротермиялық атомдандыру нәтижесінде жоғарыда аталған 
металдар катиондарының оның аналитикалық дабылына әсері зерттелді. 
Аталған элементтердің қорғасынның аналитикалық дабылына әсерін зерттеу 
үшін металдар концентрациясы белгілі бір қатынаспен алынды, бұл 2-3 
кестелерде келтірілген 

 
Кесте 2 

 
Cu(II) қатысында Pb(II) атомды-абсорбциялық анықтаудың нәтижелері; 

Pd(II) ерітіндісінің модификаторы 1 мл сынамаға 2мкл көлем және 
Pd(II) мөлшері аскорбин қышқылымен 10 г/л 

 
Pb(II) және Cu(II) 

концентрацияларының 
қатынасы  

Абсорбция, Б 
Салыстырмалы 

орташа квадратты 
ауытқу, sr  % 

1:1 0,143±0,003  1,30 



 
 
 
 

Кесте 3 
Fe(III) қатысында Pb(II) атомды-абсорбциялық анықтаудың 

нәтижелері; Pd(II) ерітіндісінің модификаторы 1 мл сынамаға 2мкл 
көлем және Pd(II) мөлшері аскорбин қышқылымен 10 г/л 

 
Жоғарыда алынған нәтижелер бойынша 3-реткі артық мөлшердегі 

кедергі келтіретін серіктес элементтер қорғасын(II) катионының атомдық 
абсорбциялық мәніне айтарлықтай әсер етпейді.  

1:1,5 0,155±0,002 1,25 
1:2,5 0,282±0,002 1,05 
1:3 0,341±0,001 0,58 

Pb(II) және Fe(III) 
концентрацияларының 

қатынасы  
Абсорбция, Б 

Салыстырмалы 
орташа квадратты 
ауытқу, sr  % 

1:1 0,287±0,040  14,10 
1:1,5 0,399±0,006 1,39 
1:2,5 0,419±0,004 0,98 
1:3 0,426±0,018 4,13 


